
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
 
_____ _____________ 2018 թվականի N - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԱՊՐԻԼԻ 11-Ի N161 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2000 թվականի ապրիլի 11-ի «Հիմնական միջոցների (այդ թվում՝ վարձակալված) վրա կատարված ծախսերն ըստ ընթացիկ և կապիտալ բնույթի տարբերակելու հայտանիշները և չափերը սահմանելու մասին» N161 որոշման «ա»-«գ» կետերը շարադրել հետևյալ խմբագրությամբ.
«ա. հիմնական միջոցների վրա կատարված ծախսերը համարվում են կապիտալ ծախսեր, եթե դրանց արդյունքում վերակառուցման, վերազինման, արդիականացման, հիմնանորոգման կամ ընդլայնման միջոցով վերափոխվում է հիմնական միջոցների վիճակը և (կամ) տվյալ հիմնական միջոցի վրա հաշվետու տարվա ընթացքում կատարված ծախսերի (բացառությամբ սույն որոշման «գ» կետում նշված սպասարկման ծախսերի) մեծությունը գերազանցում է այդ հիմնական միջոցի սկզբնական արժեքի (օրենքով սահմանված կարգով իրականացված վերագնահատման դեպքում` վերագնահատված արժեքի) 10 տոկոսը` այդ չափը գերազանցող մասով.
բ. հիմնական միջոցների վրա կատարված ծախսերը (բացառությամբ սույն որոշման «գ» կետում նշված սպասարկման ծախսերի) համարվում են ընթացիկ ծախսեր, եթե դրանք սույն որոշման «ա» կետի համաձայն չեն համարվում կապիտալ ծախսեր:
գ. հիմնական միջոցների վրա կատարված` դրանց շահագործման ապահովման համար անհրաժեշտ ծախսերը համարվում են սպասարկման ծախսեր:»:
2. Հանձնարարել Հայաստանի Հանրապետության կառավարությանն առընթեր պետական եկամուտների կոմիտեի նախագահին՝ սույն որոշման ընդունմամբ պայմանավորված՝ 2017 թվականի հաշվետու տարվա շահութահարկի հաշվարկը օրենքով սահմանված ժամկետում չներկայացնելու կամ օրենքով սահմանված ժամկետից ուշ ներկայացնելու համար վարչական վարույթ իրականացնելիս, հիմք ընդունելով Վարչական իրավախախտումների վերաբերյալ Հայաստանի Հանրապետության օրենսգրքի 32-րդ հոդվածի երկրորդ պարբերությունը, հաշվի առնել մեղքի բացակայության հանգամանքը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և կիրառվում է նաև 2017 թվականի հաշվետու ժամանակաշրջանի շահութահարկի հաշվարկման նպատակով:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԱՊՐԻԼԻ 
11-Ի N161 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ կառավարության 2000 թվականի ապրիլի 11-ի «Հիմնական միջոցների (այդ թվում` վարձակալված) վրա կատարված ծախսերն ըստ ընթացիկ և կապիտալ բնույթի տարբերակելու հայտանիշները և չափերը սահմանելու մասին» N161 որոշման համաձայն՝ հիմնական միջոցների վրա կատարված ծախսերը որպես կապիտալ բնույթի ծախսեր որակելու համար անհրաժեշտ է նյութական ակտիվների փոխարինման (այդ թվում` հիմնական միջոցի մասի (բաղկացուցչի) փոխարինման) և (կամ) ավելացման ծախսերը տարանջատել այլ ծախսերից և առանձին վերցրած՝ համեմատել տվյալ հիմնական միջոցի սկզբնական (ձեռքբերման) արժեքի (օրենքով սահմանված կարգով իրականացված վերագնահատման դեպքում` վերագնահատված արժեքի) 5 տոկոսի հետ: Գործնականում, սակայն, բազմաթիվ կազմակերպություններում հիմնական միջոցների վերանորոգումը կատարվում է կապալառու կազմակերպությունների միջոցով և վերջիններիս կողմից տրամադրվող հաշվարկային և այլ փաստաթղթերում արտացոլվում է հիմնական միջոցների վրա կատարված ծախսերի ընդհանուր գումարը` առանց նյութական բաղադրիչի գծով ծախսերի առանձնացման: Արդյունքում տնտեսավարող սուբյեկտները հիմնական միջոցների վրա կատարվող ծախսերի հարկային հաշվառման առումով ունենում են որոշակի դժվարություններ:
2. Առաջարկվող կարգավորման բնույթը.
[bookmark: _GoBack]Հաշվի առնելով այն, որ նախագծի ընդունումը չի ենթադրում անձանց իրավական վիճակի վատթարացում՝ նախագծով առաջարկվում է վերադառնալ ՀՀ կառավարության 2000 թվականի ապրիլի 11-ի «Հիմնական միջոցների (այդ թվում` վարձակալված) վրա կատարված ծախսերն ըստ ընթացիկ և կապիտալ բնույթի տարբերակելու հայտանիշները և չափերը սահմանելու մասին» N161 որոշման նախկին խմբագրությանը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:
4. Ակնկալվող արդյունքը.
Նախագծի ընդունման արդյունքում ակնկալվում է վերականգնել հիմնական միջոների վրա կատարվող ծախսերի՝ հարկային հաշվառման նախկինում գործող և կիրառության տեսակյունից առավել պարզ համարվող մոտեցումը:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԱՊՐԻԼԻ 
11-Ի N161 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2000 թվականի ապրիլի 11-ի N161 որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանա:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԱՊՐԻԼԻ 
11-Ի N 161 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2000 թվականի ապրիլի 11-ի N161 որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:




ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԱՊՐԻԼԻ 11-Ի N161 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն
06.03.2018թ.
N01/2-4/4071-18

	Նախագծով առաջարկվում է վերականգնել հիմնական միջոցների վրա կատարվող ծախսերի՝ հարկային հաշվառման նախկինում գործող կարգը` հաշվի առնելով այն հանգամանքը, որ ՀՀ կառավարության 2017թ. նոյեմբերի 23-ի թիվ 1467-Ն որոշմամբ վերանայված համակարգը ոչ միայն չպարզեցրեց հիմնական միջոցների վրա կատարված ծախսերի հաշվառումը, այլև ճիշտ հակառակը՝ ավելի բարդացրեց այդ գործընթացը:
Միաժամանակ, որպես վերոգրյալի հիմնավորում նշվում է այն, որ տվյալ դեպքում անհրաժեշտ է ընդհանուր ծախսերից առանձնացնել նյութական բաղադրիչի գծով ծախսը, ինչը շատ կազմակերպություններում պարզա-պես հնարավոր չէ, բացի այդ հիմնավորված չէ միայն 2017թ. համար նշյալ հաշվառման համակարգը վերանայելը:
Վերոգրյալի կապակցությամբ հայտնում ենք հետևյալը:
Հիմնական միջոցների վրա կատարված ծախսերից նյութական ակտիվների գծով ծախսերն առանձնացնելու առումով հարկ վճարողները, կարծում ենք, որ դժվարություններ չպետք է ունենան, քանի որ տվյալ դեպքում խոսքը նյութական ակտիվի արժեքի մասին է, որը կատարված ծախսերից հեշտորեն տարանջատելի է:
Միաժամանակ, 2018 թվականի հունվարի 1-ից ՀՀ հարկային օրենսգրքով հիմնական միջոցների վրա կատարվող ծախսերի հաշվառման առավել պարզեցված և գործնականում առավել կիրառելի համակարգ ամրագրված լինելու պարագայում միայն 2017 թվականի համար հիմնական միջոցների վրա կատարվող ծախսերի հաշվառման այլ համակարգի ներդրումը հիմնավոր չհամարելը կարծում ենք տեղին չէ` հաշվի առնելով այն հանգամանքը, որ ներդրված համակարգի վերաբերյալ ինչպես մասնագիտական հանրությունից, այնպես էլ գործարար շրջանակից ստացվել էին համապատասխան դրական ազդակներ: 
	Ընդունվել է ի գիտություն
	ՀՀ ԿԱ պետական եկամուտների կոմիտեն բազմաթիվ կազմակերպություններից (այդ թվում խոշոր և ռազմավարական նշանակություն ունեցող կազմակերպություններից) գրավոր և բանավոր ձևով (այդ թվում՝ հեռախոսազանգերի կենտրոնի միջոցով) դժգոհություններ է ստանում ՀՀ կառավարության 2000 թվականի ապրիլի 11-ի N161 որոշման վերանայված տարբերակի վերաբերյալ: Տնտեսավարող սուբյեկտները նշում են, որ այն գործնականում հնարավոր չէ կիրառել, քանի որ բացի այն, որ շատ հաճախ անհնար է հիմնական միջոցների վրա կատարված ծախսերից առանձնացնել նյութական բաղադրիչների վրա կատարված ծախսերը, ՀՀ կառավարության որոշման վերանայված տարբերակի պարագայում հիմնական միջոցների վրա կատարված ծախսերի հարկային հաշվառման գործընթացը ոչ միայն չի պարզեցվել, այլև ճիշտ հակառակը՝ էականորեն բարդացվել է, և ավելացել է այդ գործընթացի վրա ծախսվող ժամանակը: 
Մասնավորապես, բազմաթիվ կազմակերպություններում հիմնական միջոցների վերանորոգումը կատարվել է կապալառու կազմակերպությունների միջոցով և վերջիններիս կողմից տրամադրվող հաշվարկային և այլ փաստաթղթերում արտացոլվել է հիմնական միջոցների վրա կատարված ծախսերի ընդհանուր գումարը` առանց նյութական բաղադրիչի գծով ծախսերի առանձնացման: Արդյունքում ՀՀ կառավարության 2017թ. նոյեմբերի 23-ի N1467-Ն որոշման կիրառությունը գործնականում դարձել է անհնար, քանի որ վերոնշյալ որոշման մեջ փոփոխությունը կատարվել է 2017թ. վերջին, երբ հիմնական միջոցների վրա կապիտալ ծախսերն արդեն կատարված էին և կապալառուները պատվիրատուներին արդեն տրամադրել էին համապատասխան հաշվարկային և այլ փաստաթղթեր՝ առանց նյութական բաղադրիչի գծով ծախսերի առանձնացման:
Ի վերջո, տնտեսավարող սուբյեկտների համար անհասկանալի է միայն 2017 թվականի հաշվետու տարվա համար նման փոփոխությունների կատարումը:
Այս առումով, ՀՀ ԿԱ պետական եկամուտների կոմիտեն նույնպես չի կիսում ՀՀ ֆինանսների նախարարության տեսակետը, որի համաձայն՝ մասնագիտական հանրությունն ու գործարար շրջանակները դրականորեն են վերաբերվում կատարված փոփոխությանը:

	
	
	Այնուամենայնիվ, հաշվի առնելով որոշ հարկ վճարողների մոտ հիմնական միջոցների վրա կատարվող կապիտալ ծախսերի հաշվառման ժամանակ առաջացած խնդիրների լուծման անհրաժեշտությունը, կարծում ենք, որ առավել նպատակահարմար է ոչ թե ամբողջությամբ վերադառնալ նախկինում գործող համակարգին, այլ հարկ վճարողներին հնարավորություն ընձեռել ընտրություն կատարելու նախկինում գործող և 2017 թվականի հաշվետու ժամանակահատվածի համար կիրառելի համակարգերի միջև:
Վերոգրյալը հիմնավորվում է նաև նրանով, որ մինչև համապատասխան փոփոխությունների իրականացումը որոշ հարկ վճարողներ արդեն ներկայացրած կլինեն 2017 թվականի հաշվետու ժամանակահատվածի շահութահարկի հաշվարկները, հետևաբար նշյալ հարկ վճարողները ստիպված կլինեն ճշտումներ կատարել արդեն իսկ ներկայացված շահութահարկի հաշվարկներում, որը լրացուցիչ բարդություններ կստեղծի վերջիններիս համար:
Հաշվի առնելով վերոգրյալը` առաջարկում ենք Հայաստանի Հանրապետության կառավարության 2000 թվականի ապրիլի 11-ի N161 որոշումը ամբողջությամբ շարադրել նոր խմբագրությամբ նախագծի տարբերակը կցվում է:
	Չի ընդունվել
	ՀՀ ԿԱ պետական եկամուտների կոմիտեն գտնում է, որ առավել նպատակահարմար է սահմանել հիմնական միջոցների վրա կատարված ծախսերի՝ հարկային հաշվառման միասնական կարգ՝ հետևյալ նկատառումներով.
1) զուգահեռաբար գործող երկու տարբեր կարգերի կիրառության պարագայում հարկ վճարողը հնարավորություն չի ունենալու հարկային մարմնին հայտնել իր ընտրած հաշվառման համակարգի մասին, հետևաբար եթե հարկ վճարողի մոտ իրականացվող ստուգման ժամանակ պարզվի, որ նրա կողմից կատարված հաշվառման արդյունքները չեն համապատասխանում հիմնական միջոցների վրա կատարված ծախսերի հաշվառման և ոչ մի կարգին, պարզ չի, թե ստուգում իրականացնող անձինք ինչպես են հաշվարկելու պակաս ցույց տրված հարկի գումարները և պատասխանատվության ինչ միջոցներ են կիրառելու: Այս իրավիճակը կարող է նաև հարկ վճարողների ու հարկային մարմինների միջև վեճերի պատճառ դառնալ,
2) զուգահեռաբար երկու տարբեր կարգերի կիրառությունը կստեղծի գործունեության անհավասար պայմաններ, քանի որ բազմաթիվ հարկ վճարողներ օբյեկտիվորեն հնարավորություն չունեն կիրառել ներկա պահին գործող կարգը, այն դեպքում, երբ կլինեն հարկ վճարողներ, որոնք այդուհանդերձ հնարավորություն կունենան կիրառել այն,
3) այն հարկ վճարողները, որոնք մինչև առաջարկվող փոփոխության ուժի մեջ մտնելը ներկայացրած կլինեն 2017 թվականի հաշվետու տարվա շահութահարկի հաշվարկը, կարող են հեշտությամբ ներկայացնել ճշտված հաշվարկներ՝ հաշվի առնելով այն, որ 2017 թվականի հաշվետու տարվա հիմնական ժամանակահատվածի համար նրանք, միևնույն է, հիմնական միջոցների վրա կատարված ծախսերի հաշվառումը վարել են նախկին կարգով, քանի որ ՀՀ կառավարության 2000 թվականի թիվ 161 որոշման փոփոխությունն ուժի մեջ է մտել 2017 թվականի տարեվերջին՝ նոյեմբերի 30-ին:

	2.
	ՀՀ տնտեսական զարգացման և ներդրումների նախարարություն
15.03.2018թ.
N02/09.1.4/1890-18
	Առաջարկություններ չկան
	Ընդունվել է
	

	3.
	ՀՀ արդարադատության նախարարություն
28.03.2018թ.
N01/14/52275-18
	«Հայաստանի Հանրապետության կառավարության 2000 թվականի ապրիլի 11-ի N161 որոշման մեջ փոփոխություններ կատարելու մասին» Հայաստանի Հանրապետու-թյան կառավարության որոշման նախագիծը համապատասխանում է Հայաստանի Հանրապետության  օրենսդրության պահանջներին:
	Ընդունվել է
	



